
Dexkanov Sherzod Abdumutalibovich, 

Fargʻona politexnika instituti Korrupsiyaga qarshi  
kurashish “komplayens nazorat” tizimini boshqarish boʻlimi boshligʻi. 

e-mail: dehqonovsherzod@mail.ru, +998 90-290-05-00. 
 

KAFEDRALARARO BITIRUV MALAKAVIY ISHLARINI TAYYORLASH – SIFATLI TAʼLIMNI 
TAʼMINLASHNING MUHIM OMILI SIFATIDA 

 
Annotatsiya. Bitiruv malakaviy ishlarini tayyorlash va himoya qilish talabalarni oliy taʼlim 

muassasalarida oʻqitishning yakuniy bosqichi boʻlib, uning maqsadi bitiruv malakaviy ishlarida belgilangan aniq 
ijtimoiy-iqtisodiy vazifani mustaqil hal etish boʻyicha nazariy bilim va amaliy koʻnikmalarni tizimlashtirish, 
chuqurlashtirish va mustahkamlashdir. Ushu maqolada bitiruv malakaviy ishlarini tashkiliy jihatlari ochib 
berilgan va yangicha tizimlashtirish taklif etilgan.  

Kalit soʻzlar: oliy taʼlim muassasalari, bitiruv malakaviy ish, malakali kadrlarini tayyorlash, ilmiy rahbar, 
bitiruvchi, mutaxassislik sohasi, yakuniy ish. 

Аннотация. Подготовка и защита выпускной квалификационной работы является завершающим 

этапом обучения студентов в высших учебных заведениях, целью которого является систематизация, 
углубление и закрепление теоретических знаний и практических навыков для самостоятельного 

qualifying work. The article reveals the organizational aspects of the final qualification work and suggests a new 
systematization. 

Keywords: higher educational institutions, final qualification work, training of qualified personnel, 
supervisor, graduate, specialty, final work. 

Kirish. Oʻzbekiston Respublikasining barcha soha va tarmoqlarida raqobatbardosh, 

kreativ fikrlaydigan yosh kadrlarga boʻlgan ehtiyoj tobora ortib bormoqda. Aksariyat 

tarmoqlarda kuzatilayotgan kadrlar qoʻnimsizligi natijasida mehnat unumdorligini pasayishi, 

ishlab chiqarish samaradorligini tushib borishi kabi bir qator muammoli jarayonlarni kuzatish 

mumkin. Bu holat yetuk mutaxassis va oʻz ishini ustasi boʻlmaganligi sababli turli xil salbiy 

voqealar sodir boʻlishi natijasida unib-oʻsib kelayotgan yosh kadrlarning “sinib” qolishiga ham 

olib keladi. Binobarin kadrlar tayyorlash sohasida mamlakatda olib borilayotgan islohotlarga 

qaramasdan, ularni oliygohlarda mazkur sohada hozirga qadar “eski tizim”da yaʼni doimgi 

standart usulda ishlar davom etayotganligi sababli kadrlar muammosi hali hamon oʻz yechimini 

yetarlicha topa olmayapti.  

Bitiruv malakaviy ishini tayyorlashning maqsadi bitiruvchi talaba tomonidan davlat 

taʼlim standartlariga muvofiq profilaktika fanlari boʻyicha olgan nazariy bilim va amaliy 

koʻnikmalarini mustahkamlash hamda kengaytirish jarayonida tizimlashtirishdir [1; b 45]. 

Oliy taʼlim muassasalarining boʻlgʻusi yuqori malakali kadrlarini tayyorlashda nazariya 

va amaliyotning uygʻunlashmaganligi, talabalarning malakaviy amaliyotlarini ishlab chiqarish 

korxonalarida oʻtashlari nisbatan samarasiz tashkil etilganligi tufayli bitiruvchi talabalarning 

aksariyat qismi tayyor mutaxassis boʻlib chiqish oʻrniga, ishga joylashgandan keyin qaytadan 

oʻz kasbi yoki qoʻshimcha boshqa mutaxassislik fanlarini oʻrganayotganligi kundek ravshan. 

Shuningdek, taʼlim sifatini takomillashtirish va nazorat qilish tartibi jahon talablariga javob 

bermasligi, taʼlim muassasalari yohud korxona va tashkilotlarda malakali pedagog va 

boshqaruv kadrlarning yetishmasligi, xorijiy taʼlim muassasalari bilan samarali hamkorlik 

yetarlicha yoʻlga qoʻyilmaganligi natijasida raqobatbardosh yuqori malakali, har tomonlama 

barkamol, yetuk kadrlarni tayyorlashda tizimli ishlarni yoʻlga qoʻyishga ehtiyoj sezilmoqda. 

Taʼlim muassasalaridagi bitiruvchi bosqich talabalarining “ilmiy rahbar + bitiruvchi” 

shaklida bitiruv malakaviy ishlarini tayyorlashlari yuqorida aytib oʻtilgan nuqsonlarni bartaraf 

etishda eskirib qolganligi, bitiruvchi faqatgina oʻzining mutaxassisligi bilan cheklanib 

qolayotganligi, uning dunyoqarashi, koʻp qirrali mutaxassis boʻlib shakllanishida yetarli bilim 

bermayotganligi, zamonaviy yuqori malakali kadrlar bilan raqobatlasha olmayotganligi maʼlum 

boʻlib qolmoqda. 

Bitiruv malaka ishlarini bajarish va himoya qilishning asosiy vazifalari quyidagilardan 

iborat: 

• oliy kasb-hunar taʼlimi (mutaxassisligi) yoʻnalishi boʻyicha oliy taʼlim muassasalarida 

olingan nazariy va amaliy bilimlarni tizimlashtirish, birlashtirish va kengaytirish; 

• nazariy qoidalarni tanqidiy baholash va umumlashtirish, koʻrib chiqilayotgan 

muammolar boʻyicha talabaning oʻz nuqtai nazarini ishlab chiqish qobiliyatini rivojlantirish; 

• taʼlim (mutaxassislik)yoʻnalishi boʻyicha amaliy muammolarni hal qilishda olingan 

bilimlarni qoʻllash; 

• amaliy faoliyat uchun zarur boʻlgan mustaqil tahliliy va tadqiqot ishlarini 

ragʻbatlantirish; 

• ilmiy tadqiqotning zamonaviy usullarini oʻzlashtirish; 

• bozor iqtisodiyoti sharoitida talabalarning amaliy faoliyatga tayyorligini aniqlash; 

• jamoatchilik muhokamasi va ilmiy gʻoyalar, takliflar va tavsiyalarni himoya qilish 

koʻnikmalarini taqdim etish. 

Natija va muhokamalar. Muhandislik sohasida kadrlar tayyorlash va ularni kadrlar 

buyurtmachilari tomonidan qoʻyilayotgan talablar asosida mehnat bozoriga taklif etish oʻquv 

jarayonidagi attestatsiyalar tizimlarining tashkil etilganligiga bogʻliq.  

Oliy taʼlimning birinchi bosqichi (bakalavriat) oʻrta maktabning yuqori bosqichidan 

(High School) soʻng 4 yil davom etadi va har biri ikkita ikki yillik bosqichlarga boʻlinadi. 

Dastlabki ikki yilda asosan umumtaʼlim fanlari (GER – General Education Requirements)) 

oʻqitiladi va malaka imtihonini muvaffaqiyatli topshirgandan soʻng, talabaga muayyan daraja 

beriladi. Universitetlar va 4 yillik kollejlar bilan bir qatorda bunday darajani ikki yillik 

munitsipal kollejlar ham berishadi [2; b 13]. 

Bitiruv malakaviy ish oliy taʼlim muassasasi bitiruvchisining yakuniy ishi boʻlib, uning 

asosida davlat attestatsiya komissiyasi davlat imtihonlari muvaffaqiyatli topshirilishi sharti 

bilan taʼlim darajasiga muvofiq malaka (daraja) berish toʻgʻrisida qaror qabul qiladi [3]. 

Kollektiv loyihani loyihalash va yozish anʻanaviy baholash shakllarida boʻlgani kabi 

alohida-alohida uzluksiz emas, balki oʻqituvchi-repetitor bilan kamida ikki yil davomida uzoq 

muddatli aloqani taʻminlaydi, aslida kichik ijodiy guruhning tarkibi va qoidalariga muvofiq 

maslahatchi-ijrochi bilan. Mini-guruh subʻekt-subʻekt tizimidagi aloqa shaklini tasdiqlaydi. 

Bunday holda, shaxs va jamoaning oʻzaro taʻsirining baʻzi barqaror modeli oʻrganiladi va qabul 

qilinadi. U allaqachon oʻrganilgan xatti – harakatlar turi sifatida amalga oshiriladi (va birinchi 

navbatda-kichik guruh tarkibidagi xatti-harakatlar) [4].  

Bitiruvchi bosqich talabalarining malakasini aniqlash hamda attestatsiyadan oʻtkazish 

ushbu jarayonning eng muhim qismi sanaladi. Oliy taʼlim muassasalarida bitiruvchilarni 

yakuniy davlat attestatsiyasidan oʻtkazish yakuniy sinov bosqichi sanalib, talabalarning taʼlim 

davrida olgan bilimlarini baholabgina qolmasdan, ularning oʻz kasbiga oid koʻnikmalarini 

mustahkamlashga xizmat qiladi. 

Oʻzbekiston respublikasi Oliy va oʻrta maxsus taʼlim vazirining 2009-yil 22-maydagi 

“Oʻzbekiston Respublikasi oliy taʼlim muassasalari bitiruvchilarining yakuniy davlat 

attestatsiyasi toʻgʻrisidagi nizomni tasdiqlash haqida”gi 160-sonli buyrugʻiga asosan, mazkur 

jarayon tartibga solib kelinmoqda. Unga koʻra, yakuniy davlat attestatsiyasi ayrim fan boʻyicha 

attestatsiya sinovi, taʼlim yoʻnalishi boʻyicha fanlararo yakuniy attestatsiya sinovi yoki bitiruv 

malakaviy ish (magistrlik dissertatsiyasi) himoyasi koʻrinishida boʻlishi mumkinligi koʻrsatib 

oʻtilgan.  

Respublika OTMlarida bitiruv malakaviy ish (magistrlik dissertatsiyasi) himoyasi yakka 

tartibda bajarishga koʻnikib qolingan boʻlib, talabalar yakka tartibdagi ishi bilan himoyani 

amalga oshiradilar. Koʻp hollarda talaba koʻrsatilgan obyektning faqatgina oʻziga tegishli 

qismining loyihasini tayyorlaydi, obyektning boshqa qismlari esa eʼtiborga olinmaydi. Mazkur 

jarayon talabada katta loyihalar boʻyicha jamoa bilan ishlash qobiliyatini shakllantirmaydi va 

faqatgina oʻziga tegishli soha boʻyicha ishlashga koʻnikma yaratadi.  

Oʻzbekiston Respublikasi Oliy va oʻrta maxsus taʼlim vazirligining 2010-yil 9-iyundagi 

225-sonli buyrugʻining 4, 5, 6-bandlariga muvofiq “Oliy taʼlim muassasalarida bakalavrlarning 

bitiruv malakaviy ishi”ni bajarishga qoʻyiladigan talablar, bitiruvchi talabalarni kreativ 

fikrlashga oʻrgatish, ijodiy ishlash, hal etilayotgan masalaning (muammoning) qoʻyilish 

jarayonidan boshlab, uni toʻla nihoyasiga yetkazish boʻyicha qaror qabul qilishda boʻlgan 

masʼuliyatni his etishga oʻrgatish, zamonaviy ishlab chiqarish, iqtisodiyot, texnika va 

madaniyatning rivojlanishi sharoitida talabalarni mustaqil ishlashga tayyorgarligini taʼminlash, 

turli xil sohaga oid bilimlarga ega boʻlish, jamoaviy ishlash koʻnikmalariga ega boʻlish, yagona 

bitiruv malakaviy ishi mavzusi ostida har bir mutaxassislik chiqaruvchi kafedralarni 

integratsiyasini tashkil etish maqsadida kafedralararo bitiruv malakaviy ishlarini tayyorlash 

tartibini yoʻlga qoʻyish tavsiya etiladi. Bunda talabalar katta loyiha doirasida oʻz 

mutaxassisliklaridan kelib chiqib integratsiyalashgan tadqiqot ishlarini jamoada olib boradilar. 

Bunda talabalar bitiruv malakaviy ish mavzusi, obyekt tasnifi hamda taʼlim 

yoʻnalishlarining xususiyatlaridan kelib chiqib jamoaviy tayyorlaydilar. Mavzu amaliyotdagi 

real muammoga bagʻishlangan boʻlishi zarur [5]. Bu orqali mutaxassis chiqaruvchi kafedralar 

bitiruvchilarini hamkorligi yoʻlga qoʻyiladi va talabalarda jamoa boʻlib loyihalarda ishlash 

koʻnikmasi ortadi [6]. Shuningdek, birgalikda olib borilgan bitiruv malakaviy ish muvaffaqiyatli 

himoya qilinganidan soʻng, mazkur ishning loyihasi asosida yangi ish oʻrinlari yaratish va oʻzini-

oʻzi ish bilan taʼminlash boʻyicha tadbirkorlik faoliyatini tashkil etish mumkin boʻladi. 

Bitiruv malakaviy ishlarini kafedralararo loyiha koʻrinishida bajarish quyidagi 

bosqichlarda amalga oshiriladi: 

Dastlab birga ishlovchi kafedralarning konsorsiumi OTMning oʻquv-uslubiy 

boshqarmasi tomonidan shakllantiriladi. 

Ikkinchi bosqichda, konsorsium aʼzolariga kafedralararo yigʻilish tashkil qilinadi.  

Uchinchi bosqichda, yigʻilishda bitiruv malakaviy ishlarining mavzulari boʻyicha 

konsensusga erishiladi. 

Toʻrtinchi bosqichda, konsorsium aʼzolari tomonidan loyiha koʻrinishida jamoaviy 

tayyorlanadigan bitiruv malakaviy ishi uchun iqtidorli talabalar guruhidan iborat tarkib 

shakllantiriladi. Mazkur tarkib va mavzu boʻyicha OTM rektorining buyrugʻi rasmiylashtiriladi. 

Beshinchi bosqichda, talabalarning dastlabki uchrashuvi oʻtkaziladi. Unda bitiruv 

malakaviy ish mavzusi, uni bajarish boʻyicha amalga oshiriladigan ishlar, har bir talabaning 

loyiha doirasidagi vazifalari, jamoa sifatida ishlash uchun uchrashuvlar jadvali hamda moddiy-

texnik baza boʻyicha masalalar kelishib olinadi. 

Oltinchi bosqichda, barcha talabalar oʻzlariga biriktirilgan vazifalar boʻyicha ishlarni 

davom ettiradilar va belgilangan jadval asosida uchrashib, duch kelgan muammolar, oʻzaro 

tadqiqot ishlarini borishi haqida muhokamalar uyushtiradilar. Mazkur jarayonlarda ilmiy 

rahbarlarning ham qatnashishi maqsadga muvofiq hisoblanadi. 

Yettinchi bosqichda, bitiruv malakaviy ishi yakunlanganidan soʻng, yakuniy uchrashuv 

oʻtkaziladi va unda barcha talabalar oʻzlari tomonidan bir vaqtda bajarilgan malakaviy ishlarni 

birlashtirib loyiha koʻrinishiga keltiradilar. Bunda har bir kafedra bitiruvchi talabalari 

tayyorlangan loyihani oʻz kafedralariga yaxlit koʻrinishida taqdim etadilar. 

Sakkizinchi bosqichda, loyiha koʻrinishidagi bitiruv malakaviy ishni rasmiylashtirish 

ishlari amalga oshiriladi. Bunda anʼanaviy tartibda har bir kafedra tayyorlagan qismi 

belgilangan taqrizchilar tomonidan oʻrganib chiqiladi. Yakuniy loyihani esa kafedra mudirlari 

ishtirokida ekspert baholanadi. 

Toʻqqizinchi bosqichda, talabalar jamoasi birgalikda attestatsiya komissiyasi ishtirokida 

loyihaning oʻzlariga tegishli qismi boʻyicha ketma-ketlikda himoya qiladilar.  

Oʻninchi bosqichda, muvaffaqiyatli himoya qilingan bitiruv malakaviy ishlarini loyiha 

koʻrinishida banki shakllantiriladi hamda tijoratlashtirib boriladi.  

Jamoaviy tartibda tayyorlanib himoya qilingan bitiruv malakaviy ishlarini baholashda 

uni bitta loyiha hisobidan attestatsiya komissiyasi tomonidan baholanadi va har bir talabaga 

bir xil baholar qoʻyiladi. Bunda jamoani birgalikda ishlab natijaga erishganligi, bitiruv 

malakaviy ishining sifati va toʻgʻri rasmiylashtirilganligi, taqdimot sifati hamda talabalarning 

mazkur ish boʻyicha bilim darajalari baholashning asosiy mezoni sifati qabul qilinadi.  

 

 

1-rasm. Birgalikda bajarilgan bitiruv malakaviy ishlarni tayyorlash mexanizmi1 

Fargʻona politexnika institutida mavjud mutaxassis tayyorlovchi yoʻnalishlar misolida 

Arxitektura yoʻnalishi bitiruvchisi uy yoki binoni qurilishida loyihasini ishlab chiqsa, Bino 

inshootlari qurilishi – geodeziya, kartografiya, kadastr yoʻnalishi bitiruvchisi tomonidan bino 

qurilishi uchun geologik va geodezik tekshirishlar, bino reja va qirqimi, bino bosh rejasi, fasadi, 

konstruksiyalari hisobi, bajariladigan ishlarning texnologik kartalari, muhandislik tizimlari, 

bino smeta hujjatlari tayyorlanadi.  

Muhandislik kommunikatsiyalari qurilishi va montaji yoʻnalishi bitiruvchisi uy yoki 

binoning kommunikatsiyasi va kanalizatsiya loyihalarini ishlab chiqadi. Shu bilan birga 

Iqtisodiyot yoʻnalishi bitiruvchisi loyihaning Biznes – rejasini, buxgalteriya bitiruvchisi 

buxgalteriyasi, Menejment bitiruvchisi boshqaruv jarayonlarini, Metrologiya standartlashtirish 

va mahsulot sifati menejmenti ishlab chiqarishdagi sifat boshqaruvi jarayonlarini, Elektr 

 
1 Muallif ishlanmasi 

MAVZU: QUVA TUMANIDA YILLIK QUVVATI 200 MING DONA YENGIL USTKI KIYIM 

ISHLAB CHIQARISH TIKUV KORXONASI LOYIHASI 

Oʻquv-uslubiy boshqarma 

Kafedralar 

Arxitektura, Bino 

va inshootlar 

qurilishi 

  

Elektr energetikasi, 

Muhandislik 

kommunikatsiyasi 

Texnologik mashina 

va jihozlar 

Yengil sanoat 

texnologiyalari 

Geodeziya, kartografiya va kadastr 

Metrologiya, standartlashtirish va mahsulot 

sifati menejmenti 

 

Iqtisodiyot, Menejment, Buxgalteriya hisobi 

va audit 

Avvaldan belgilangan grafik asosida jamoalar birgalikda ishlaydilar. Ish yakunida hamma oʻzini 

tomonidan bajarilgan ishlarni qoʻshib birlashtiradi 

Jarayonni nazorat 

qilish 
Muvofiqlash-tirish 

energetikasi bitiruvchisi elektr manbai loyihasini, yaʼni barcha bitiruvchilar oʻzariga tegishli 

qismini bajaradilar. Bu esa bir mavzu-loyiha ostida talabalarning bitiruv malakaviy ishi deb 

qabul qilinadi.  

Bitiruv malakaviy ish himoyasi barcha mutaxassisliklar uchun bir vaqtda va bir joydan 

turib oʻtkaziladi. Umumiy ishning natijasiga qarab barcha bitiruvchilarga attestatsiya uchun bir 

xil baho qoʻyiladi. Shunda talabalar tomonidan bir xil yuqori baho olish istagida bir-birini 

motivatsiya qilish xohishi vujudga keladi. 

Xulosa. Oliy kasbiy taʼlimning asosiy taʼlim dasturlarini oʻzlashtirishning meʼyoriy 

muddatiga muvofiq “bakalavr” malakasini (darajasini) olish uchun bakalavr ishi amalga 

oshiriladi; “mutaxassis” malakasini (darajasini) olish uchun tezis (diplom loyihasi) amalga 

oshiriladi; malaka (daraja)olish uchun “magistr”, magistrlik dissertatsiyasi bajariladi. Bitiruv 

malakaviy ish muallifning ilmiy rahbar rahbarligida oʻzi tomonidan shaxsan yozgan, 

muallifning adabiyot bilan ishlash, amaliy materialni umumlashtirish va tahlil qilish, kasbiy 

taʼlim dasturini oʻzlashtirishda olingan nazariy bilim va amaliy koʻnikmalardan foydalangan 

holda mahoratidan dalolat beruvchi ushbu mavzu boʻyicha mustaqil toʻliq tadqiqot boʻlishi 

kerak.  

Bitiruv malakaviy ish bitiruvchi tomonidan toʻldirilgan kurs ishlarini umumlashtirishga 

asoslangan boʻlishi va nazariy mashgʻulotning yakuniy davrida himoyaga tayyorlanishi 

mumkin. Bitiruvchi tomonidan tayyorlangan bitiruv malakaviy ish umumiy kasbiy, maxsus 

fanlar va mutaxassislik fanlari boʻyicha oʻqish davomida olingan nazariy bilim va amaliy 

koʻnikmalarni tizimlashtirish, mustahkamlash va kengaytirish qobiliyatidan dalolat berishi 

kerak; amaliyotda uchraydigan masalalar va muammolarni hal qilishda ushbu ishning 

yechimlaridan qoʻllanishi kerak; talabaning mutaxassislik boʻyicha mustaqil amaliy ishlarga 

tayyorlanish darajasi shu omilar yordamida baholanishi lozim. 

Shu bilan birgalikda talabaga ijodiy oʻrganish va maʼlum bir mutaxassislikning dolzarb 

muammolarini hal qilish koʻnikmalarini singdirishi talab etiladi buning uchun, talaba 

tomonidan bitiruv oldi amaliyoti davomida shaxsan oʻzi toʻplagan materiallar asosida amalga 

oshiriladi. Bitiruv malakaviy ishni yakunlash va himoya qilish talabaning nazariy va amaliy 

tayyorgarlik darajasini aniqlashga, uning maʼlum bir sohada diplomli (sertifikatlangan) 

mutaxassis boʻlish qobiliyatini sinab koʻrishga imkon beradi. Mutaxassisning yakuniy 

malakaviy ishining sifatiga, ayniqsa, ilmiy tadqiqotlar va amaliyotni umumlashtirish asosida 

oʻzining ilgʻor yechimini tanlash va asoslash taʼsir qiladi. Yuqorida keltirilgan ushbu omillarning 

barchasi bir bilan chambarchas bogʻliq va yaqin aloqada hamda bir-birini toʻldiradi. Faqat 

ulardan tizimli foydalanish sifatning ijobiy dinamikasini taʼminlashga imkon beradi, bu esa 

taʼlimni kelajagini belgilaydi. 

